
Uvod

BHIDAPA je zapocela s radom 11.12.2014., na adresi Radnicka 70 c, kao odgovor na rezultate
istrazivanja o problemima mentalnog zdravlja djece i adolescenata na nasem podrucju, jasnim
uvidom koji govori da je najveci deficit stu¢njaka iz oblasti mentalnog zdravlja razvojne dobi i
pokazateljima WHO, s ciljem pokretanja izobrazbe specijaliziranog edukacijskog programa iz
integrativne psihoterapije i savjetovanja za djecu i mlade na podrucju Bosne i Hercegovine, a sa
ciliem osiguravanja i unapredenja zastite mentalnog zdravlja i optimalnih uslova za zdrav razvoj

svakog djeta/adolescenta.

BHIDAPA, 2015. godine pokrece, u dijelu primarne prevencije, prvi edukacijski program iz
integrativne psihoterapije i savjetovanja djece i adolescenata koji se bazira na razvojnom pristupu
djeci i mladima inkorporirajuc¢i humanisticki i integrativni pristup uskladen sa novim spoznajama
iz podrucja neuroznanostiiz uz vodstvo Prof.dr.sc. Dubravke Kocijan Hercigonja, dr.med.
neuropsihijatrom i psihoterapeutom za djecu i mlade, i u saradnji sa Institutom D.0.M.
Do sada su upisane tri generacije edukanata, ukupno 34 edukanta. Prva generacija edukanata

uspjesno je polozila zavrsni ispit i time stekla europski certifikat EIATSCYP.

6.4.2016. godine u Antwerpenu postajemo ravnopravni Clan europskog interdisciplinarnog
terapijskog servisa za djecu i mlade (EIATSCYP) i prvi europski akreditovan edukacijski program

iz oblasti integrativne psihoterapije i savjetovanja djece i adolescenata u Bosni i Hercegovini.

U septembru 2017. godine nasa drzava dobiva prvih devet europski licenciranih djecjih i
adolescentnih integrativnih psihoterapeuta koji su uspjesno zadovoljili sve uslove edukacijskog
programa prema europskim propozicijama, te uspjesnim polaganjem zavrsnog ispita pred
tro¢lanom komisijom u sastavu Prof.dr.sc. Dubravka Kocijan-Hercigonja, dr.med., Prof.dr.sc.
Vera Danes$-Brozek, dr.med. i Doc.dr.sc. Lidija Petocié, stekli zvanje DjeCjeg i adolescentnog

integrativnog psihoterapeuta.

Godine 2017. odlukom Skupstine BHIDAPA-e, statut Asocijacije se prosiruje sa glavnim ciljem
dosezanje najvecih standarda u postivanju Konvencije o pravima djeteta kroz zalaganje za
stvaranje multidisciplinarnog terapijskog servisa za zastitu zdravlja i dobrobiti djece, te
obezbjedivanju uvjeta za otvaranje Interdisciplinarnog terapijskog centra za zastitu djece, mladih

i obitelji.



U maju 2018. godine po modelu i uz nesebi¢nu podrsku djelatnika Poliklinike za zastitu djece i
mladih grada Zagreba na Celu sa ravnateljicom Prof. dr. sc. Gordanom Buljan Flander, klinickim
psihologom i psihoteraputom, BHIDAPA otvara prvi Interdisciplinarni terapijski centar za zastitu

djece, mladih i obitelji u BiH.

Od 18-21 OKTOBRA 2018 @SARAJEVO, odarzan Prvi Kongres djeCije i adolescentne
psihoterapije-“Mjesto psihoterapije u oCuvanju zdravlja i dobrobiti djece i adolescenata” koji je
imao za cilj istacCi postojanje potrebe za povec¢anjem svjesnosti svih strucnjaka iz oblasti
zdravstva, socijalne zasStite, obrazovanja i pravosuda o vaznosti multidisciplinarne i
intersektoralne suradnje u o¢uvanju zdravlja i dobrobiti djece i adolescenata. Izlaganja su bila
organizirana kroz plenarna predavanja, okrugle stolove, radionice, simpozije i panele.

https://congress.psychotherapy.ba/home/

U 2019. godini pokrenuli smo Prvi Internacionalni ¢asopis: “Psihoterapija u oCuvanju zdravlja i
dobrobiti djece i adolescenata”. Psihoterapija razvojne dobi, kao zasebna i neovisna profesija,
zauzima znacajno mjesto u primarnoj, sekundarnoj i tercijarnoj prevenciji u oCuvanju zdravlja i
dobrobiti djece i mladih. Stoga je cilj Casopisa poveéanje svjesnosti i naglasavanje vaznosti o
potrebi interdisciplinarne i intersektoralne, znanstvene i stru¢ne saradnje u ranom prepoznavanju

i specificnim intervencijama usmjerenim na zastitu djece i njihovih roditelja.

Casopis omoguéava prikaz izvornih znanstvenih &lanaka, preglednih élanak, struénih ¢lanaka i
studije slucaja iz razlicitih oblasti koji teze ocCuvanju zdravlja i dobrobiti djece i mladih.

http://journal.bhidapa.ba/index.php/bhidapa

BHIDAPA potpisuje suradnju s Rektoratom Univerziteta i Medicinskim fakultetom Univerziteta u
Zenici 12.2.2019. godine, s ciliem uvodenja obrazovnog programa u podru¢ju djecje i
adolescentne psihoterapije i savjetovanja u formalno obrazovanje. Prvi edukativni program
struénog usavrSavanja zdravstvenih suradnika u podrucju psihoterapijskog savjetovanja za djecu

i adolescente zapoceo je 25.10.2019.godine na Medicinskom fakultetu Univerziteta u Zenici.

Pravilnik o profesionalnom razvoju zdravstvenih suradnika u podrucju psihoterapijskog
savjetovanja za djecu i adolescente objavljen je u Narodnim novinama 06.02.2019., a stupio je na
shagu 14.02.2019.

Sredinom 2019. godine, BHIDAPA je podnijela aplikacionu formu Evropskoj Asocijaciji za

Integrativnu psihoterapiju — EAIP http://www.euroaip.eu/, za punopravno c¢lanstvo i sticanje

statusa Evropski akreditovanog Instituta za Integrativhu psihoterapiju. Nakon ispunjavanja



kriterija odredenih aplikacionom formom, formirana je komisija za pregled edukacijskog
programa, s ciljem uvida u zadovoljavanje evropskih standarda.

0d 10. do 13.12.2019. godine nas Edukacijski centar posijetila je komisija EAIP-a. Ugostili smo
predsjednika Europske asocijacije za Integrativnu psihoterapiju, Brunu Van den Bosch-a i ¢lanicu

upravnog odbora EAIP-a, Hilde Vleugels.

Komisija je ocjenjivala: kvalitet objekta i opreme za odrzavanje edukacije, odobrenje od
nacionalnih pravnih subjekata, vodenje finansija, dokaz da BHIDAPA provodi edukaciju pet
godina, dokumentaciju po europskim standardima, edukacijski program ukljucujuéi metodologiju
izvodenja nastave i teorijska podrucja, kompetentnost profesora, individualnih terapeuta i
supervizora, vodenje studentske dokumentacije, te kvalitet interdisciplinarne i intersektoralne

saradnje. Ovom prilikom obavljeni su i razgovori sa predavacima i studentima.

Tokom ove posijete, tri Clanice edukacijskog tima BHIDAPA-e poloZile su zavrsni ispit za Evropski
akreditovane trenerice iz Integrativne psihoterapije za djecu, adolescente i odrasle, a to su:
doktorantica Pana Loncarica, psiholog i psihoterapeut, Sabina Zijadi¢ Husié, psiholog i

psihoterapeut, i dr.sc. Mirela Badurina, psihoterapeut.

Nakon posveéenog rada, komisija je dala usmeno obavjestenje da BHIDAPA zadovoljava sve
kriterije za punopravno cClanstvo i sticanje statusa Europski akreditovanog Instituta za
Integrativnu psihoterapiju. Zvanicni akreditivi BHIDAPA-i ¢e biti uruceni u oktobru, 2020. godine u
Atini na godiSnjem zasjedanju Upravnog odbora Europske Asocijacije za Integrativnu

psihoterapiju.

Nosilac edukacijskog programa iz integrativne psihoterapije

BHIDAPA je nosilac edukacijskog plana i programa za integrativnu psihoterapiju, od decembra
2019. godine.

Program edukacije se realizuje u skladu sa standardima Evropske asocijacije za Integrativhu
psihoterapiju (European Association for Integrative Psychotherapy - EAIP) i Evropske asocijacije
za psihoterapiju (European Association for Psychotherapy - EAP), a u saradnji sa: Evropskim
centrom za psihoterapijske studije (European center for psychotherapeutics studies - EUROPS)

sa sjediStem u Normandiji i Engleskoj, Institutom za Integrativhu psihoterapiju i savjetovanje



(Institut za integrativno psihoterapijo in svetovanje — IPSA), te programom Srpskog udruzZenja za

Integrativnu psihoterapiju (SUIP).

Edukacijski program obezbijedjuje prohodnost u sticanju nacionalnog certifikata (BHIDAPA),
certifikata Evropske asocijacije za Integrativnu psihoterapiju (EAIP) i certifikata Evropske

asocijacije za psihoterapiju (EAP).

Proces sticanja znanja i vestina iz oblasti Integrativne psihoterapije obuhvata kompletan trening
program koji traje Cetiri godine. Program je prilagodjen aktuelnom kontekstu i pokazao se
efikasnim i korisnim u odnosu na potrebe i zadatke relevantnih organizacija u oblasti mentalnog

zdravlja.

Filozofska osnova obrazovanja

Videnje integrativne psihoterapije temelji se na literaturi o integrativnoj psihoterapiji i relacijskoj
psihoterapiji (Erskine 1997, 2015; Erskine i Moursand, 1988; Evans i Gilbert, 2005; Greeberg, 2015;
Greenberg i Paivio, 2003; Safran i Muran, 2000; Stolorow. Atwood i Brandschaft, 1994 i drugi
autori). Filozofija integrativne psihoterapije u skladu je s filozofijom Medunarodne unije za

integrativnu psihoterapiju (1IPA) i Europske unije za integrativnu psihoterapiju (EAIP).

U okviru integrativnog pristupa rije¢ "integracija" ima nekoliko znacCenja koja su relevantna za
integrativhu psihoterapiju. Odnosi se na proces integracije licnosti, koji ukljucuje integraciju
nerijeSenih aspekata jastva. To je pristup koji se sveobuhvatno obrac¢a osobi u smislu

emocionalne, bihevioralne, kognitivne, fizioloske i duhovne dimenzije.

Integrativna psihoterapija podrazumijeva i integriranje razlicitih psihoterapijskih pristupa. Svaki
od ovih pristupa omogucéuje djelomi¢nu interpretaciju ponasanja i smatra se vrijednom
hipotezom ljudskog djelovanja. Integrativha psihoterapija zasniva se na integraciji moderne
psihoanaliticke psihoterapije (objektni odnosi, psihologija liénosti, intersubjektivni pristup),
transakcijske analize, gestalt terapije, terapije usredsredene na klijenta i drugih, posebno
razvojnih, neuroloskih psiholoski zasnovanih teorija i neuroznanosti. U obrazovanju nudimo

znanje iz razlicitih psihoterapijskih pravaca kako bismo razvili i odrzali razliCite perspektive.



Vjerujemo da nijednu Skolu (ukljucujuéi integrativni pristup) ne treba smatrati apsolutnom
istinom. U prvim godinama obrazovanja fokusiramo se na specificnu integraciju koju su razvili
autori integrativne psihoterapije, a na kraju treninga fokusiramo se na osobnu integraciju svakog
pojedinca koji je ukljuen u obrazovanje. U tom kontekstu integracija se pokazuje procesom
kojem se i terapeuti moraju obavezati. To znaci da su posveceni stalnom fokusiranju na li¢ni
razvoj i trazenje znanja iz podrucja psihoterapije i srodnih podruéja. Ocekuje se da ¢e integrativni
psihoterapeuti raditi sa kolegama razli€itih orijentacija i biti u toku s promjenama unutar svog
podrucja. Jedan od ciljeva naseg programa je razviti teorijsku integraciju svakog studenta i razviti

njegov vlastiti stil vodenja psihoterapije.
Pored toga, osnovni principi integrativne psihoterapije uklju¢uju (O'Reilly-Knapp i Erskine, 2003):

o svijest da ljudi traze i trebaju veze,

o naglasavanje stvarne vrijednosti ljudskog bica,

o normalizacija funkcija psiholoskih procesa,

o posvecenost pozitivhim zZivotnim promjenama,

o fokusiranje na unutrasnji i vanjski kontakt kao klju¢ni dio ljudskog djelovanja,
o naglasavanje procesa razvoja pojedinca,

o prepoznavanje vaznosti terapijskog odnosa.

Uslovi za upis u edukacijski program-obrazovanje

Osnovni kriterij upisa na postdiplomski nivo kompetencije. Kandidati moraju ispunjavati barem

jedan od zahtjeva:

1.)Zavr$eno obrazovanje na sedmom nivou iz drustvenih i humanisti¢ckih nauka (psiholozi,
socijalni rad, socijalna pedagodgija, ...) ili medicine.
2.) Zavr$en 7. nivo obrazovanja i zavr§en program opstih sadrzaja psihoterapije, tj. ‘propaedeutike

psihoterapije' u slu¢aju da osoba ne ispunjava zahtjeve prve tacke.

Kandidati koji se zele upisati na studijski program ispunjavaju "obrazac prijave", pruzajudi

informacije o profesionalnim kvalifikacijama i iskustvu, opisuju¢i motivaciju za obuku,



medicinsku povijest, itd. Intervju sa voditeljem edukacije i tro¢lanom komisijom za edukacijski

program-obrazovanje, takoder, je preduvjet za ukljucenije.

Programski zahtjevi

Ovi kriteriji temelje se na kriterijima EAP-a

Programski zahtjevi su preduvjet za dobivanje europskog certifikata o integrativnoj psihoterapiji.
Dosljedni su Medunarodnoj uniji za integrativhu psihoterapiju (1IPA)

https://integrativeassociation.com, Europskoj uniji za integrativhu psihoterapiju (EAIP),

Europskoj alijansi za psihoterapiju (EAP) i Savezu psihoterapijskih udruzenja u Bosni i
Hercegovini (SPUUBIH).

1. UceSce na modulima:

Sudjelovanje u programskim modulima (jednom mjesecno, Cetiri godine). To uklju¢uje min 160
nastavnih sati edukacije (teorije i metodologija) o integrativnoj psihoterapiji godisnje, ukupno
minimalno 650 sati u Cetiri godine. Kandidati koji nemaju prethodno iskustvo u psihoterapiji ili
savjetovanju trebat ¢e dodatne stru¢ne sate (druge aktivnosti ili druga obuka izvan BHIDAPA

centra).

2. Klinicka praksa:

0Od druge godine nadalje, od nastavnika se oCekuje da zapocne rad s klijentima u okviru javne
(medicinske, socijalne), privatne, unutar nevladinih organizacija ili dobrovoljne ustanove. Za
konacnu akreditaciju, edukanti moraju imati najmanje 500 sati kontakta sa klijentom, $to bi

trebalo ukljucivati 450 sati integrativne psihoterapije.

3. Redovna supervizija:

Minimalni zahtjev je 200 sati supervizije. Najmanje 150 sati supervizije mora biti sa supervizijom
integrativnog smjera BHIDAPA Centra. Za ostale sate supervizije, kandidat moze odabrati
certificiranog supervizora drugih psihoterapijskih smjerova (prije ili za vrijeme psihoterapijske

obuke). Superviziju obavljaju struénjaci koji ispunjavaju uslove za BHIDAPA supervizore.



4. Uklju€enost u redovnu licnu psihoterapiju:

Uslov naseg obrazovnog programa je i uklju¢enost u licnu psihoterapiju. Osobna terapija i terapija
koju vaspitac nudi klijentu moraju odgovarati pristupu, trajanju i u¢estalosti provodenja. Kandidati
moraju imati najmanje 250 sati psihoterapije. Od toga, u principu, najmanje 200 sati mora biti
integrativni psihoterapeuti, dok ostali sati licne terapije mogu biti drugi psihoterapijski pristupi.
Od edukanata se ocekuje da budu na li¢noj psihoterapiji od druge godine i nadalje (ili barem Sest
mijeseci prije pocetka prakticnog rada s klijentima) do dobijanja certifikata; sa ucestalo$c¢u
terapije najmanje jednom sedmicno. Psihoterapeut mora zavrsiti psihoterapijsku obuku i imati

europski certifikat i ispunjavati uslove za individualnog terapeuta u BHIDAPA.

5. Pismeni radovi i ispiti:

Studenti moraju imati pozitivhu ocjenu dva eseja godisnje (ili u prvoj godini eseja i ispita) u kojima
pokrivaju i teorijsko i li¢no iskustvo, tj kriticki osvrt na predstavljene teorije. Morat ¢e se pripremiti
za pismeni i usmeni ispit kako bi bili certificirani. Ukupno trajanje edukacijskog programa
obuhvata ne manje od 3200 sati, rasporedeno u sedam godina, od kojih najmanje Cetiri godine
moraju biti u specificnom edukacijskom programu za psihoterapeute sa realiziranih 1600 sati.

EAIP ¢e odrediti udio elemenata za edukaciju koji se trebaju zavrsiti kako bi se dobio certifikat.

6. Psihijatrijsko iskustvo:

Za kandidate koji ne rade u ustanovama mentalnog zdravlja preduvjet je praksa u ustanovi gdje

student stice iskustvo u radu sa osobama s mentalnim smetnjama (20 radnih dana ili 160 sati).

7. Usvajanje etitkog kodeksa:
Studenti se moraju pridzavati etickog kodeksa BHIDAPA-¢, etickog kodeksa Saveza

psihoterapijskih udruzenja u Bosni i Hecegovini SPUuBIH i etickog kodeksa krovne europske
Asocijacije EAIP i EAP.



SadrZaj obrazovanja iz integrativne psihoterapije

Edukacija traje Cetiri godine. Peta godina je neobavezna i uklju¢uje napredni nadzor, pripremu

ispita i usavrsavanje.

Obrazovanije je strukturirano na Cetiri glavha podrucja. Prva godina je upoznavanje s osnovhom
teorijom i kako se ona odnosi na osobno iskustvo svakog ucenika. Druga godina pokriva
psihoterapijske metode i tehnike, tre¢a godina specificne modalitete integrativne psihoterapije i
rad sa specifi¢nim problemima. Cetvrta godina posveéena je integraciji teorije i liénoj integraciji
studenta. Istrazit ¢e se razliCiti pristupi integraciji psihoterapije, gdje ¢e se ispitati odnos
integrativnog i drugih psihoterapijskih pravaca. Naglasak je na razvijanju jedinstvenog nacina
rada za svakog ucCenika. Peta godina je izborna i namijenjena je pripremi za ispite, naprednoj teoriji

i stalnom profesionalnom razvoju.



Prva godina - osnovna godina

“TEORIJE RAZVOJA | MOTIVACIJE"

CILJEVI PRVE GODINE:

o Steéi znanje o temeljnim teorijskim konceptima integrativne psihoterapije (IP).
o Sticanje znanja iz razlicitih Skola psihoterapije i njihov odnos sa IP.
o 0Osobno iskustvo IP-a kroz grupni proces, individualnu grupnu terapiju ili iskustvene

vjezbe.

TEME:

1. Uvod u integrativnu psihoterapiju

2. Razvoj psihoterapije i integrativne psihoterapije

3. Ego stanja u integrativnoj psihoterapiji

4. Zivotni skript i skriptni sistemi

5. Teorije razvoja, 1. dio: razvoj privrzenosti, t. objektni odnosi, t. separacija i individualizacija
6. Uvod u IP metode: Integrativna psihoterapija na djelu

7. Teorije razvoja, 2. dio: razvoj Selfa, t. Daniel Stern, razvoj seksualnog i rodnog identiteta

8. Relacijske potrebe i teorija motivacije u IP-i

9. Kontakt i prekidi kontakta

10. Nesvjesni procesi-transfer i kontratransfer, projektivna identifikacija i paralelni procesi

0d druge godine pocinje i napredna obuka, koja pored radionica ukljuuje nadzor, terapijska praksa i licna

terapija.



Druga godina

'PSIHOTERAPIJSKE METODE | TEHNIKE'

CILJEVI DRUGE GODINE:
o Sticanje znanja o metodama i specificnim tehnikama integrativne psihoterapije i etici
rada psihoterapije,
o Ucenje putem predavanja, iskustvenih vjezbi, grupnog procesa, studija slucaja,

supervizija.
TEME:
1. Prve terapijske sesije sa klijentima
2. Etika u integrativnoj psihoterapiji
3. Dijagnostika i intervencije u integrativnoj psihoterapiji
4. Metode integrativne psihoterapije
5. Rad sa ego stanjem djeteta

6. Kognitivne i bihevioralne tehnike u integrativnoj psihoterapiji, tehnike opustanja i disanja u

psihoterapiji

7. Svjesnost u integrativnoj psihoterapiji

8. Eksperimentiranje, proces i svjesnost

9. Rad sa emocijama u integrativnoj psihoterapiji

10. Znacaj tijela i tjelesnih procesa u integrativnoj psihoterapiji



Treca godina

'INTEGRATIVNA PSIHOTERAPIJA USMJERENA NA SPECIFICNE PROBLEME'
CILJEVI TRECE GODINE:
o Ucenje specificnosti rada sa razlicitim psihijatrijskim problemima i poremecajima
TEME:
1. Terapijski odnos, Terapijski savez i rad s poremecajima alijanse
2. Psiholoska trauma i uvod u terapijski rad
3. Rad sa traumatiziranim klijentima i sekundarnom traumatizacijom
4. Psihoterapija srama-stida
5. Seksualnost i psihoterapija
6. Psihopatologija 1 — seminar
7. Psihopatologija 2 — seminar
8. Psihoterapija stilova privrzenosti
9. Integrativna psihoterapija u radu sa granicnim, narcisoidnim i Sizoidnim poremecajima

10. Pihoterapija usmjerena na ego stanje roditelj - model procesa

OPCIJE: Psihoterapija i farmakoterapija, LijeCenje poremecaja u ishrani, ovisnosti o drogama, psihoza itd.



Cetvrta godina

'IP - INTEGRATIVNA PSIHOTERAPIJA U RAZLICITIM KONTEKSTIMA | INTEGRACIJA
PSIHOTERAPIJA

CILJEVI:

o Upoznavanje razli¢itih oblika integrativne psihoterapije (partner, porodi¢na terapija,
koterapija) i rad u razli¢itim kontekstima (zna¢aj multikulturnih faktora)

o Sticanje dodatnih znanja ili specifi¢nih psihoterapijskih tehnika

o Integracija teorije steCene do sada sa praksom

o Fokusiranje na licnu integraciju svakog ucenika. Osnovno pitanje: Kako moje teorijsko
znanje, supervizija i moja licna terapija uticu na moj rad psihoterapeuta?

o Priprema ispita putem rasprave o studijama slu€aja i nadzora snimanja

TEME:

1. Istrazivanja u psihoterapiji

2. Multikulturalizam i psihoterapija

3. Rad sa suicidalnim klijentima i tugujuéim klijentima

4. Tehnike orijentisane prema emocijama: tehnika obiteljskih konstelacija, tehnika prazne

stolice

5. Partnerska terapija

6. Grupna psihoterapija

7. Integrativna psihoterapija u teoriji i praksi (supervizija i integracija teorije)
8. Neuroznanost i psihoterapija

9. Duhovnost i psihoterapija: Ko sam ja, kuda idem i Sta postajem? - Integracija identiteta

psihoterapeuta

10. Mentorski rad



Moguée dodatne teme:
- Rad na snovima u integrativnoj psihoterapiji
- Rad sa kreativnim tehnikama

- Integrativna psihoterapija za djecu i adolescente



Peta godina (neobavezno)
,PRIPREMA ZA PISANJE DIPLOMSKOG RADA, DIPLOMSKI ISPIT | PROFESIONALNI RAZVOJ"

CILJEVI:
o Konsolidovati teorijska i stru¢na znanja.
o Priprema za ispit kroz nadzor snimanja, studije slucaja i diskusiju o prepisima i ispitima.
o Promovisati profesionalni razvoj studenata (pisanje ¢lanaka, istrazivanje, napredna

teorijska rasprava, razvoj i unapredenje teorije, prezentacije studentskih seminara).

SADRZAJ:

Sadrzaj ¢e se odredivati na osnovu potreba ucenja studenta. Struktura ove godine zavisi vise od

studenta nego od nastavnika.

Pratimo nova znanja i smjernice u nauci o psihoterapiji, tako da se odredeni sadrzaji u programu
mogu takoder dodavati ili mijenjati. Pridrzavamo pravo na izmjene u programu (npr. Promjena

teme po godini itd.).



Specificna podrucja ukljucena u obrazovanje

Opisani nastavni plan i program ukljucuje sljedece teme:

- Teorije ljudskog razvoja tokom Zivotnog ciklusa, ukljucujuéi seksualni razvoj (40 sati). Na prvoj
godini odrzat ¢e se dvodnevna modul o ljudskom razvoju (ljudski razvoj i odnosi). Ova tema ¢e
takoder biti obradena u vezi sa drugim temama i autorima u narednim godinama obuke.

- Razumijevanije razlicitih psihoterapijskih pristupa (najmanje 100 sati).

- Teorija promjene (najmanje 80 sati). To je sredi$nja tema prve dvije godine obuke.

- Razumijevanje socijalnih pitanja u vezi s psihoterapijom (40 sati).

- Teorije psihopatologije (100 sati). To je centralna tema trec¢e godine obuke.

- Teorije procjene i terapijske intervencije (100 sati). Uklju€eni su u sve Cetiri godine obuke.

Struktura edukativnih vikenda

Nastava se obi¢no odrzava petkom (izmedu 17 i 21 sati), subotom (izmedu 9:30i 18 sati), a i

nedjeljom (izmedu 8:30 i 13 sati), nekoliko puta u godini od subote 9:30 do nedjelje do 17:30.

Svaki je dan podijeljen u Cetiri odjeljka sa pauzama i ruckom. Barem jedan dio dnevno posvecen
je grupnom procesu. Clanovi tima takoder imaju priliku dijeliti svoja profesionalna dostignuéa i
postavljati pitanja vezana za prethodni vikend obrazovanja. Na pocetku modula vrijeme je
takoder posveéeno dogovorima za cijeli edukativni vikend (supervizija, grupna terapija). Ostali
dijelovi modula ukljucuju prezentacije didakticke teorije, iskustvene vjezbe, prezentacije terapije,
diskusije, prezentacije seminara i superviziju. Posljednji dio modula posvecen je ocjeni i

povratnim informacijama i u¢enika i mentora.

Opisana struktura je opéenita. Neke posebne radionice i radionice koje vode strani stru¢njaci

mogu trajati nekoliko dana.



Vremenski okvir cjelokupnog nastavnog plana i programa

Svake godine polaznici ¢e zavrsiti 200 sati kroz module koji obuhvataju i grupne procese (dva
po modulu). Za ¢éetiri godine studenti ¢e kroz module realizovati 650 sati teorije i metodologije i

150 sati liénog rasta i razvoja (kroz grupne procese).

Aranzmani

Studenti ¢e na pocetku bazi¢nog i naprednog dijela edukacije potpisati ugovor s Edukacijkim
Centrom BHIDAPA. U njemu se BHIDAPA obavezuje da ¢e Skolovanje isporuciti prema
planiranom programu, a student ¢e redovno pohadati module, aktivno ispunjavati zadatke iz

programa i placati Skolarinu bez obzira na prisustvo.

Metode obrazovanja

Proces poducavanja i uCenja naglasava da je efekt veci kad je teorijsko ucenje povezano sa
iskustvenim ucenjem. Vazno je da se pojmovi i teorije, takoder, fenomenoloski dozive kako bi se
postigli dobri rezultati. U psihoterapijskom treningu ovaj je aspekt vrlo vazan, jer je psihoterapija
i umjetnost i znanost, a vazne vjestine nisu samo usko definirane tehni¢kim sposobnostima, veé
su i slozene licne i meduljudske vjestine, kao Sto su: sposobnost samoprihvac¢anja, meduljudska
osjetljivost, sposobnost istinske interakcije sa klijentom. Nauciti voditi psihoterapijski seting
sli¢no je ucenju drugih slozenih vjestina i ukljucuje nekoliko komponenti: mentoriranje, ucenje po
modelu, igranje uloga i interaktivno vodenje klijenta kroz proces. Moduli ukljuCuju strukturirano
ucenje s naglaskom na iskustveno uéenje. Standardni edukativni blok sata (u trajanju od dva sata
iznosi 90 minuta) ukljuCuje teorijski prikaz sadrzaja, iskustvenu vjezbu u vezi s teorijom i

raspravom o iskustvu, te povezivanja sa predstavljenom teorijom.

Metode ukljucuju:

1.) Didakti¢ka predavanja;

2.) Rasprava o konceptima ili licnom iskustvu;

3.) Iskusne vjezbe (pojedinacno, u parovima ili u malim grupama);

4.) Vodenje grupnog procesa;

5.) Monitoring, diskusiju o klini¢kim slu¢ajevima i snimcima koje studenti donosu na predavanje;

6.) Koristenje psihoterapijskih susreta sa video zapisima i snimcima relevantnim za odredenu

modul;



7.) Grupnu individualnu terapiju;
8.) Pismeni rad (eseji) i / ili istrazivacki projekti;
9.) Prezentacije terapija.

Iskustvene metode

Iskustveno ucenje izuzetno je vazno u nasem obrazovanju. Kljuéne vjestine psihoterapije mogu
se ucinkovito pouciti samo iskustvom. Iskustveno ucenje uklju¢uje pokazivanje odredene vjestine
i prakticnu vjezbu za savladavanije vjestine u parovima ili trijadama, gdje studenti izmjenjuju uloge
psihoterapeuta, klijenta i promatraca. Na taj nacin vjezbaju vjeStine i dobivaju povratne
informacije o svom radu. Drugi oblik iskustvenog ucenja je procesna grupa. Takve grupe su dio
svakog modula. Grupni procesi su mjesto na kojem studenti mogu razgovarati o odnosima unutar

grupe, licnom iskustvu prezentiranih sadrzaja i njihovom uticaju.

Ostalo iskustveno ucenje moze ukljucivati:
- grupnu terapiju (mentor ili ¢lan grupe je terapeut, drugi ¢lan grupe je klijent)

- grupni proces u malim grupama (tri ili Cetiri osobe), gdje se vrsi interakcija sa trenerom i
provjeravaju hipoteze, intervencije, transferi, kontratransferi i ostali fenomeni koji se pojavljuju u

setinguy,

- peer grupe bez prisustva trenera(rad u trijadama, gdje se student poti¢u da izmjenjuju uloge
terapeut, klijent, opserver i tako jaCaju identitet terapeuta integriSuci gas a teorijom i prakti¢nim

radom)

- iskustveno ucenje putem grupne supervizije.

Integracija teorije i integracija unutar terapeuta

Razumijevanje teorije i nauc¢nih dostignuca klju¢no je za psihoterapijsku praksu, ali nijednu teoriju
ne treba shvatiti kao apsolutnu istinu. Iz tog razloga se studente poti¢e da proucavaju alternativne
teorije i porede ih sa teorijom koja se razmatra. U Cetvrtoj godini ée se poseban fokus staviti na
razumijevanje razlicitih psihoterapijskih pristupa i razvijanje licnog stila psihoterapeuta

(integracija unutar studenta). Glavni aspekti razvoja psihoterapeuta je svjesnost integracije:

- teorije,



- licne terapije i iskustva,
- supervizije,
- rada sa klijentima.

Ti su aspekti medusobno povezani i od velikog su znacaja za razvoj psihoterapeuta. U
integrativnom obrazovanju iz psihoterapije vazno je stvoriti prostor u kojem studenti mogu
razmisljati i davati misljenja o osnovnim pitanjima koja su relevantna za linu integraciju

terapeuta. Pri tome, psihoterapeuti pod supervizijom razmatraju sljedeca pitanja:
- Kako je klinicko iskustvo promijenilo vasu teorijsku orijentaciju?
- Kako je ucenje nove teorije promijenilo vase terapijske metode?

- Kako vas$a integracija licne historije, teorije, monitoringa i klinickog iskustva utice na terapiju

koju danas provodite?

Postupci ocjenjivanja:

Razvoj studenta procjenjuje se na dva nacina:

1.) Studenti kontinuirano dobivaju povratne informacije o svom znanju i terapijskoj praksi. Ovaj
postupak im daje korisne informacije o njihovom teorijskom i prakticnom znanju. Prezentacije i
snimci slu¢ajeva mogu na poseban nacin pruziti dodatne informacije o sposobnostima

studenta.

2.) Procjena eseja i ispita. Studenti dobivaju pisani izvjestaj o svom znanju putem pisanih eseja i
ispita. Svake godine student mora napisati dva eseja koji pokrivaju i teoriju i praksu i jedan esej

u kojem opisuju process vlastitog razvoja.

UspjeSan zavrSetak eseja i ispita preduvjet su za upis u visu godinu edukacije. Po zavrSetku
Cetiri godine studenti mogu odluciti da pohadaju petu godinu koja je namijenjena pripremi za
ispit i unapredenju profesionalnog razvoja studenta. U takvoj grupi studenti imaju priliku
nadgledati snimke ispita, kao i poloziti ispit ili razgovarati o vaznim teorijskim pitanjima. Na taj
nacin dobivaju podrsku za odluku da poloze zavr$ni ispit za sticanje certifikata i kvalificije

Certificirani integrativni psihoterapeut.



U toku ocjenjivanja spremnosti studenata za zavrsni ispit, studenti moraju ispuniti obrazovne
zahtjeve. Moraju pokazati i temeljne kompetencije integrativnog terapeuta u radu sa klijentima.

Psihoterapijske kompetencije su sljedece:
- posvecenost filozofiji integrativne psihoterapije,
- razvijanje i odrzavanje efikasnog psihoterapijskog odnosa,

- poznavanije razlicitih teorija i metoda terapije, razvoj vlastitog pristupa, integracija znanja i

vjestina i intrapsihickih procesa unutar terapeuta,
- posvecenost stalnom licnom i profesionalnom razvoju,

- svijest o vlastitim ograni¢enjima i prednostima.

Zavrsni postupci ocjenjivanja (diploma iz integrativne

psihoterapije)

Prije polaganja zavrsnog ispita student mora dostaviti sljede¢u dokumentaciju: indeks o satima
obrazovanija, potvrdu o polozenim ispitima i esejima; potvrdu o klinickoj praksi, potvrdu o satima
supervizije i individualne terapije, pismo preporuke od primarnog supervizora i terapeuta o

satima licne terapije i napretku.

Nakon uvida da je student predao svu potrebnu dokumentaciju, student bira mentora za svoju
diplomu i predaje obrazac: 'Prijava za pisanje diplome i odabir mentora'. Kada student napise

diplomu i mentor je pozitivho ocijeni, diploma se Salje na ocjenu vanjskom procjenitelju.

Zavrsni test ima dva dijela: pismeni i usmeni.

Pismeni ispit - diploma

Pismeni ispit ukljucuje 'diplomu’ koja ukljucuje studiju slucaja, diskusiju o teoriji i profesionalnu
prezentaciju kandidata.

Prvi dio za dobivanje diplome bavi se opisom specijalistickog identiteta kao integrativhog

psihoterapeuta. Sadrzi opis profesionalnog konteksta, iskustvo treninga i opis njegova pristupa

integriranju psihoterapije.



Sredisnji dio je sveobuhvatna studija slucaja koja ukljucuje klijentovu povijest, dijagnozu, plan
lijeCenja, terapijski proces i intervencije.

Treci dio diplome je teorijski esej (prezentacija) o integrativnoj psihoterapiji koji mora biti u
skladu s opisanom studijom slu¢aja. Mora pokazati demonstriranje teorijskog aspekta

terapijske prakse opisanog u studiji slucaja.

Zavrsni rad se mora predati mentoru na pregled najmanje Sest mjeseci prije datuma usmenog
ispita. Ako mentor potvrdi prikladnost zavrSnog rada, rad se Salje vanjskom procjenitelju na

ocjenu. Pristup usmenom ispitu je moguc¢ ako vanjski ispitiva¢ pozitivno ocijeni zavrsni rad.
Usmeni ispit
Osobe koje su uspjesno polozile pismeni ispit, mogu polagati usmeni ispit. Usmeni ispit je

zavrsni stadij zavrsnog ispita i zavr$ni korak Citavog procesa stjecanja certifikata u integrativnoj

psihoterapiji.

Procjenitelji uklju¢eni u oba postupka procjene

Pismeni ispit ocjenjuje ocjenjivac koji nije kandidatov mentor za primarnu obuku, supervizor ili
terapeut. Na usmenom ispitu prisustvuju najmanije tri psihoterapeuta. Barem jedan od njih nije
¢lan BHIDAPA Centra. Najmanje dva procjenitelja su integrativni psihoterapeuti i ¢lan je
Medunarodnog udruzenja za integrativnu psihoterapiju ili Europskog udruzenja za integrativnu

psihoterapiju.

Certifikati po zavrsetku studija
1) Diploma iz integrativne psihoterapije (BHIDAPA)

2) Certifikat o integrativnoj psihoterapiji (Medunarodno Institut za integrativnu psihoterapiju-
[IPA)

3) Certifikat o integrativnoj psihoterapiji (Evropsko udruzenje za integrativnu psihoterapiju-EAIP)

4) Evropski certifikat o psihoterapiji (Evropsko udruzenje za psihoterapiju-EAP)

BHIDAPA KONTAKT: info@bhidapa.ba, ana.drina@bhidapa.ba, https://bhidapa.ba/,

https://journal.bhidapa.ba/index.php/bhidapa




gHIDAPA



PROFESORI UKLJUCENI U PROGRAM

Prof. dr. psih. sc. Gregor Zvelc (Slovenija)
Europski certificiran integrativni psihoterapeut, transakcioni analiti¢ar, trener i supervisor

Dr. psih. sc. Masa Zvelc (Slovenija)
Europski certifciran integrativni psihoterapeut, trener i supervizor

Mr.sc. Joanna Hewitt Evans (Ujedinjeno Kraljevstvo)
Europski certificiran integrativni psihoterapeut i Gestalt terapeut, trener i supervisor

Prof. dr.sc. Dubravka Kocijan Hercigonja, dr. med. (Hrvatska)
Europski certificiran integrativni psihoterapeut, trener i supervisor

Prof. dr. psih. sc. Gordana Buljan Flander (Hrvatska)
Europski certificiran integrativni psihoterapeut, trener i supervisor

Dr.zdrav. sc. Mirela Badurina (Bosnia i Hercegovina)
Europski certificiran Gestalt psihoterapeut, Integrativni psihoterapeut za djecu i adolescente, trener i
supervizor pod supervizijom

Sabina Zijadi¢ Husi¢ (Bosnia i Hercegovina)
Gestalt psihoterapeut, Europski certificiran Integrativni psihoterapeut za djecu i adolescente, trener i
supervizor pod supervizijom

Mr.sc. Pana Loncarica (Bosnia i Hercegovina)
Europski certificiran Gestalt psihoterapeut, Sistemski porodicni terapeut, Integrativni psihoterapeut za

djecu i adolescente, trener i supervizor pod supervizijom

Prof. dr. psih. sc. Vesna Petrovi¢, (Srbija)
Europski certificiran integrativni psihoterapeut, trener i supervisor

Prof. dr. sc. Mirjana Graovac, dr. med. (Hrvatska)
Europski certificiran psihoanaliticki psihoterapeut i trener

Doc. dr.sc. Goran Arbanas, dr. med. (Hrvatska)
Europski certificiran seksualni psihoterapeut i trener

BHIDAPA zadrzava pravo promjene izbora predavaca.

